«Валют – Транзит Банк» АҚ-ның тарату комиссиясының

қатысуымен сот процестері бойынша жағдай туралы
1) Қазақстан Республикасы Экономикалық қылмысқа және сыбайлас жемқорлыққа қарсы күрес агенттігі (қаржы полициясы) (бұдан әрі – ЭҚСЖҚКА) Жедел тергеу тобының «Валют – Транзит Банк» АҚ-ның (бұдан әрі – Банк) бұрынғы басшылары мен лауазымды тұлғаларына қатысты қозғаған қылмыстық ісі бойынша Қарағанды қаласының Қазыбек би атындағы ауданының соты шығарған үкімге қатысты.
Қарағанды қаласының Қазыбек би атындағы ауданының соты ЭҚСЖҚКА-ның 12.09.06ж. қозғаған  №06000005100005 қылмыстық іс бойынша 29.12.07ж. А.З. Беляловқа және Банктің басшылығына қатысты Қазақстан Республикасының Қылмыстық кодексiнің 192 және 228-баптарында көзделген қылмыс белгілері бойынша айыпты адамдарға қатысты шартты түрде соттау, айыппұл салу, сондай-ақ банк қызметімен айналысу құқығынан айыру түрінде жаза белгілеу жөнінде үкім шығарды.
Осы қылмыстық іс аясында Банктің тарату комиссиясы таратылатын Банктің кредиторларына 6 514 279 040 теңге сомасына келтірілген материалдық зиянды Банктің бұрынғы басшылығының өтеуі туралы азаматтық шағым-арыз берген. Соттың жоғарыда аталған үкімімен тарату комиссиясының шағым-арыз талаптарын қанағаттандырудан бас тартылды.
Тарату комиссиясы 11.01.08ж. Қарағанды облыстық соты арқылы соттың осы үкіміне шағымдану бойынша шаралар қабылдады. Қарағанды облыстық сотының қылмыстық істер алқасының 12.02.08ж. №2а-84 қаулысымен Қарағанды қаласының Қазыбек би атындағы ауданы сотының 29.12.07ж. үкімінің күші жойылды, қылмыстық іс жаңа сот қарауына жіберілді.
Қылмыстық істі соттың өзге құрамындағы қарауының нәтижелері бойынша Қарағанды қаласының Қазыбек би атындағы ауданының соты айыптау үкімін шығарды, ол үкімге сәйкес А.З. Беляловқа қатысты мүлкі тәркілене отырып, бес жүз айлық есептік көрсеткіш мөлшерінде айыппұл төлеумен, үш жыл мерзіміне банк қызметімен айналысу құқығынан айырумен, жазаны жалпы режимдегі колонияда өтеумен үш жылға бас бостандығынан айыру түрінде жазалау шарасы белгіленді.

Банктің өзге лауазымды тұлғаларына қатысты (Г.К. Санаубаров, М.Л. Швачко, Б.К. Көпеева, С.А. Панфилова, Л.Б. Ким, С.В. Пауль) шартты түрде соттау, айыппұл салу, банк қызметімен айналысу құқығынан айыру түрінде жазалау шарасы қолданылды.

Сот Банктің тарату комиссиясының осы қылмыстық іс аясында жасаған азаматтық шағым-арызын ішінара қанағаттандырды. Сотталғандардан Банктің тарату комиссиясының пайдасына бірлескен тәртіпте 6 514 279 866 теңге сомасына келтірілген материалдық зиян өндіріп алынды. Банктің тарату комиссиясының азаматтық шағым-арызының қанағаттандырылған бөлігіндегі сот үкімін орындау мақсатында сотталғандардың мүлкі («Балалық сарайы» оқу кешенінің, «Қазақстан», «Чайка» қонақ үй кешенінің ғимараттары, қазіргі уақытта Бас банктің тарату комиссиясы орналасқан ғимарат) тапсырылуда. Сот сотталғандарды үкім заңды күшіне енгеннен (12.07.08ж. бастап) кейін үш ай ішінде Банктің тарату комиссиясына қылмыспен келтірілген жәбірленуші тараппен танылған зиянды өтеуге, ол туралы сотқа хабарлауға міндеттеді. Көрсетілген мерзім өткеннен кейін азаматтық шағым-арыз бөлігіндегі үкім орындаушылық өндіріс туралы заңнамада белгіленген тәртіпте мәжбүрлеп орындалуы тиіс. 
2) Қарағанды қаласының Банк салымшыларының бастамашы тобының Агенттікке және Банктің тарату комиссиясына таратылатын Банктің кредиторлар талаптарының тізбесіне өзгерістер енгізу және кредиторлар талаптары тізбесінің үшінші кезегіне депозиттер мен ақша аударымы бойынша салымшы-жеке тұлғалардың талаптарын кіргізу туралы қойған шағым-арыз талаптарына қатысты.
Қарағанды қаласы бойынша Банк салымшыларының бастамашы тобының Агенттікке және Банктің тарату комиссиясына таратылатын Банктің кредиторлар талаптарының тізбесіне өзгерістер енгізу және кредиторлар талаптары тізбесінің үшінші кезегіне депозиттер мен ақша аударымы бойынша салымшы-жеке тұлғалардың талаптарын кіргізу туралы жасаған шағым-арызы бойынша 28.04.08 ж. қозғалған № 2-2215/2008 азаматтық іс аясындағы Қарағанды қаласының Қазыбек би атындағы ауданы сотының ұйғарымымен арыз-шағым беруші талапкердің Агенттік 20.09.07ж. бекіткен таратылатын Банктің кредиторлар талаптарының тізбесіне сәйкес төлем жасау және активтерді тапсыру бойынша іс-әрекет жасауға тыйым салу туралы арызданған өтініші қанағаттандырылды. 
«Қазақстанның депозиттерге кепілдік беру қоры» АҚ (бұдан әрі – Қор) соттың осы ұйғарымына 08.05.08ж. № 058/375 жеке шағым жасады. Қарағанды облыстық сотының азаматтық істер бойынша апелляциялық алқасының 18.06.08ж. қаулысымен бірінші инстанцияның сот ұйғарымы өзгеріссіз, ал Қордың шағымы қанағаттандырусыз қалдырылды.
Сонымен қатар сот 28.04.08ж. осы азаматтық іс бойынша өндірісті тоқтата тұру және «Қазақстан Республикасындағы банктер және банк қызметі туралы» Қазақстан Республикасы Заңының 74-2-бабының 3-бөлігінің 3, 4, 7) тармақшаларын Қазақстан Республикасы Конституциясының 39-бабыының нормаларына сәйкес келмейді деп тану жөнінде Қазақстан Республикасы Конституциялық Кеңесіне ұсыныс хат жіберу туралы ұйғарым шығарды.
Қазақстан Республикасы Конституциялық Кеңесінің 12.06.08ж. №6 қаулысына сәйкес Қазақстан Республикасының Конституциясында тұлғаның және азаматтың жеке және (немесе) ұжымдық құқықтары мен бостандығының, оларды кепілдендірудің және қорғау тәсілдерінің басымдықтарын реттеу болмағандықтан, арызда көрсетілген мәселе онда шешілмегеніне байланысты Қарағанды қаласының Қазыбек би атындағы ауданы сотының ұсыныс хатын конституциялық өндіріске қабылдаудан бас тартылды.
Сот Қазақстан Республикасы Конституциялық Кеңесінен түсіндірме алуға байланысты осы іс жөніндегі өндірісті жаңартты (сот мәжілісі 2008 жылғы 18 шілдеге белгіленді).

